
Mapadh do choimhearsnachd – Dùbhlan neach-ionnsachaidh 




Fiosrachadh do thidsearan

Ro-ràdh

Tha an dùbhlan ionnsachaidh seo air a sholarachadh le Foghlam Alba mar thaic do theagasg foghlam èiginn agus fulangais. Tha e a’ dùbhlanachadh luchd-ionnsachaidh gu mapa de an coimhearsnachd a chruthachadh, a tha a’ comharrachadh buidhnean de dhaoine aig am faodadh feum a bhith air cuideachadh a bharrachd rè amannan de dh’aimsir chruaidh geamhraidh. 
 
Tha an duilleag ‘Fiosrachadh do luchd-ionnsachaidh’ a’ toirt fiosrachadh mun dùbhlan, a’ mìneachadh nan gnìomhan, a’ toirt eisimpleirean de stòrasan feumail agus a’ tabhann    cheistean do luchd-ionnsachaidh meòrachadh orra. Faodaidh an duilleag-obrach ‘Cruthachadh Mapa Didseatach’ a bhith air a luchdachadh sìos bho làrach-lìn Deiseil airson Cùisean Èiginn. 

Eòlasan agus Builean	Ga thoirt nas fhaide


· Tha mi ag ionnsachadh cunnart a mheasadh agus a stiùireadh, mi fhìn agus càch a dhìon, agus comas air cron a lùghdachadh nuair a ghabhas sin a dhèanamh. HWB 1-16a - 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 1-17a - 4-17a


· Is urrainn dhomh raon de mhapaichean agus siostaman fiosrachadh cruinn-eòlais a chleachdadh airson co-dhùnaidhean a thional, eadar-mhìneachadh agus a thaisbeanadh agus is urrainn dhomh raon de fheartan taobh a-staigh Alba, an RA, an Roinn Eòrpa agus an saoghal farsaing a lorg SOC 3-14a

· Is urrainn dhomh mapaichean speisealaichte agus siostaman fiosrachaidh cruinn-eòlais a chleachdadh gus pàtranan de ghnìomhachd daonna agus pròiseasan fiosaigeach a chomharrachadh.   SOC 4-14a

· Mar a bhios mi a’ leudachadh agus a’ neartachadh m’ eòlas air feartan de dhiofar sheòrsaichean bathair-bog, a’ gabhail a-steach iadsan a tha a’ cuideachadh le fiosrachadh a lorg, eagrachadh, a stiùireadh agus a ruigsinn, is urrainn dhomh na tha mi ag ionnsachadh a chur an cèill ann an suidheachaidhean eadar-dhealaichte. 
TCH 1-03a - 2-03a



Dh’fhaodadh luchd-ionnsachaidh panadh èiginn a rannsachadh barrachd, a’ beachdachadh air na ceumannan eile a dh’fhaodte a ghabhail airson ullachadh agus dèiligeadh ri droch shìde geamhraidh mar dhaoine fa leth agus mar choimhearsnachdan. Tha seo a’ solarachadh chothroman air obair com-pàirteachais le buill de na buidhnean planaidh èiginn ionadail. 

Dh’fhaodadh luchd-ionnsachaidh beachdachadh ann am barrachd doimhneachd air buaidh droch shìde geamhraidh air am beatha fhèin.   

Faodaidh an eacarsaich mapaidh didseatach a chleachdadh cuideachd mar thaic do mheasgachadh de dhiofar eòlasan ionnsachaidh tarsainn a’ churraicealaim.  

Faodaidh an dùbhlan neach-ionnsachaidh ‘Dè an uimhir de shalann?’ (ri fhaotainn air làrach-lìn Deiseil airson Cùisean Èiginn) a bhith air a chleachdadh gus luchd-ionnsachaidh a chuideachadh a’ tuigsinn mar a fhreagras iad do dhroch shìde geamhraidh, a’ cleachdadh altan mapaidh didseatach. 


http://www.educationscotland.gov.uk/readyforemergencies

Mapadh do choimhearsnachd – Dùbhlan neach-ionnsachaidh




Fiosrachadh do luchd-ionnsachaidh

Fiosrachadh mun dùbhlan

Tha coimhead a-mach airson daoine eile san taigh agad, teaghlach agus coimhearsnachd cudromach aig àm aimsir chruaidh geamhraidh, ach chan eil cuimhneachadh air gach neach a dh’fhaodadh a bhith feumach air taic cho furasta ’s a tha e a’ coimhead.  

San dùbhlan seo, thathar ag iarraidh ort smaoineachadh air buidhnean de dhaoine sa chomann-shòisealta a dh’fhaodadh a bhith feumach air taic aig na h-amannan sin. Faodaidh mapadh didseatach a bhith air a chleachdadh mar phàirt de dh’oidhirp coimhearsnachd còmhla gus plana taic èifeachdach a chruthachadh. Bheir an eacarsaich seo na sgilean riatanach dhut gu mapa didseatach a leasachadh airson comharrachadh do choimhearsnachd ionadail. 

Bu chòir don mhapa a bhith air a dhealbhadh gus a chleachdadh mar liosta-sgrùdaidh agus cuideachadh le ullachadh airson taic a thoirt do dhaoine so-leònte aig amannan de dh’aimsir chruaidh. 

Gnìomhan

Ann am buidheann, dèanaibh deasbad air na seòrsaichean dhaoine aig am faodadh feum a bhith air cuideachadh aig àm droch shìde geamhraidh. Dh’fhaodadh seo a bhith a’ gabhail a-steach daoine ann an taigheadas fasgach, daoine le ciorraman, iadsan a’ dol gu no bho ospadal no iadsan ann an sgìrean a dh’fhaodadh gu h-àraidh a bhith gu dona fo bhuaidh droch shìde. Dè an taic a dh’fheumadh iad?

A’ cleachdadh an stiùiridh air cruthachadh mhapaichean roinnidh Google Maps (faic ‘Stòrasan’), cruthaich mapa didseatach den choimhearsnachd agad a’ togail air far am faodadh cuideachadh a bharrachd a bhith a dhìth (mar eisimpleir dachaighean cùraim, sgoiltean speisealta, ospadalan, is eile). 

Taisbean am mapa agad do bhuill den bhuidheann planaidh èiginn na coimhearsnachd ionadail agad agus dèanaibh deasbad air an taic a bharrachd a dh’fhaodadh a bhith a dhìth. 









Stòrasan

Google Maps

https://www.google.co.uk/maps/@55.8554602,-4.3024964,12z
Google Maps: Cruthachadh mhapaichean roinnidh

https://www.google.com/earth/outreach/learn/visualize-your-data-on-a-custom-map-using-google-my-maps/
Deiseil airson Cùisean Èiginn: Droch shìde
https://www.readyscotland.org/are-you-ready/severe-weather/

Ceistean meòrachail

· Dè na seòrsaichean de dhroch shìde a tha sinn a’ faighinn sa gheamhradh?  

· Ciamar a dh’fhaodadh droch shìde buaidh a thoirt ort fhèin agus air do theaghlach?  

· Carson a dh’fhaodadh feum a bhith aig cuid de dhaoine air taic a bharrachd rè amannan de dhroch shìde? 

· Carson a tha e cudromach beachdachadh air daoine eile taobh a-staigh na coimhearsnachd agad aig amannan de dhroch shìde geamhraidh?

· Ciamar as urrainn do mhapaichean didseatach do chuideachadh a’ dèanamh plana èiginn?  

· Dè na suidheachaidhean eile sam faodadh mapaichean didseatach do chuideachadh?  







http://www.educationscotland.gov.uk/readyforemergencies

